
ਪਾਸ ਹੋਣ ਲਈ ਲੋੜਾਂ
ਪਾਸ ਹੋਣ ਅਤੇ ਯੂਨੀਵਰਸਿਟੀ ਵਿੱਚ ਦਾਖ਼ਲੇ ਲਈ ਲੋੜੀਂਦੇ ਕੋਰਸ। 
ਕੈਲੀਫੋਰਨੀਆ ਐਜੁਕੇਸ਼ਨ ਕੋਡ (EC) ਕੈਲੀਫੋਰਨੀਆ ਦੇ ਹਾਈ ਸਕੂਲਾਂ ਤੋਂ ਪਾਸ ਹੋਣ ਲਈ ਘੱਟੋ-ਘੱਟ ਲੋੜਾਂ ਦਾ ਸਮੂਹ ਸਥਾਪਿਤ ਕਰਦਾ ਹੈ। ਇਹਨਾਂ ਲੋੜਾਂ ਨੂੰ ਘੱਟੋ-ਘੱਟ ਦੇ ਰੂਪ ਵਿੱਚ ਦੇਖਿਆ ਜਾਣਾ ਚਾਹੀਦਾ ਹੈ ਅਤੇ ਇਹਨਾਂ ਨੂੰ ਸਥਾਨਕ ਗਵਰਨਿੰਗ ਬੋਰਡਾਂ ਦੁਆਰਾ ਸਥਾਪਿਤ ਅਧਿਨਿਯਮਾਂ ਦਾ ਸਮਰਥਨ ਕਰਨਾ ਚਾਹੀਦਾ ਹੈ। 
ਯੂਨੀਵਰਸਿਟੀ ਆਫ ਕੈਲੀਫੋਰਨੀਆ (UC) ਅਤੇ ਕੈਲੀਫੋਰਨੀਆ ਸਟੇਟ ਯੂਨੀਵਰਸਿਟੀ (CSU) ਨੇ ਫਰੈਸ਼ਮੈਨ ਦੇ ਰੂਪ ਵਿੱਚ ਦਾਖ਼ਲੇ ਲਈ ਲੋੜੀਂਦੇ ਇਕਸਾਰ, ਘੱਟ ਤੋਂ ਘੱਟ ਕੋਰਸਾਂ ਦਾ ਸਮੂਹ ਸਥਾਪਿਤ ਕੀਤਾ ਹੈ। UC ਨੇ ਇੱਕ Doorways ਵੈਬਸਾਈਟ ਤਿਆਰ ਕੀਤੀ ਹੈ ਜੋ ਯੂਨੀਵਰਸਿਟੀ ਵਿੱਚ ਦਾਖ਼ਲੇ ਲਈ ਹਾਈ ਸਕੂਲ ਦੇ ਮਨਜ਼ੂਰਸ਼ੁਦਾ ਸਕੂਲ ਕੋਰਸਾਂ ਬਾਰੇ ਪੂਰੀ ਜਾਣਕਾਰੀ ਮੁਹੱਈਆ ਕਰਦੀ ਹੈ: http://www.ucop.edu/doorways/. ਲੋੜੀਂਦੇ ਕੋਰਸਾਂ ਤੋਂ ਇਲਾਵਾ, ਕੈਲੀਫੋਰਨੀਆ ਦੀਆਂ ਪਬਲਿਕ ਯੂਨੀਵਰਸਿਟੀਆਂ ਕੋਲ ਫਰੈਸ਼ਮੈਨ ਦੇ ਰੂਪ ਵਿੱਚ ਦਾਖ਼ਲੇ ਲਈ ਹੋਰ ਲੋੜਾਂ ਹਨ, ਜੋ ਇਸ ਵੈਬਸਾਈਟ 'ਤੇ ਅੰਗ੍ਰੇਜ਼ੀ ਵਿੱਚ ਦਿੱਤੀਆਂ ਗਈਆਂ ਹਨ: 
http://admission.universityofcalifornia.edu/counselors/files/csu-uc-a-g-comparison-matrix.pdf 
ਇਸ ਅਤੇ ਅਗਲੇ ਪੰਨੇ 'ਤੇ ਇੱਕ ਚਾਰਟ ਦਿੱਤਾ ਗਿਆ ਹੈ, ਜੋ ਹਾਈ ਸਕੂਲ ਦੇ ਵਿਸ਼ਾ ਖੇਤਰ, ਹਾਈ ਸਕੂਲ ਤੋਂ ਪਾਸ ਹੋਣ ਲਈ ਰਾਜ ਵੱਲੋਂ ਲਾਜ਼ਮੀ ਬਣਾਈਆਂ ਲੋੜਾਂ, ਅਤੇ ਫਰੈਸ਼ਮੈਨ ਦਾਖ਼ਲਿਆਂ ਲਈ UC ਅਤੇ CSU ਦੀਆਂ ਲੋੜਾਂ ਦਿਖਾਉਂਦਾ ਹੈ।
	ਹਾਈ ਸਕੂਲ ਵਿਸ਼ਾ ਖੇਤਰ
	ਹਾਈ ਸਕੂਲ ਤੋਂ ਪਾਸ ਹੋਣ ਲਈ ਰਾਜ ਵੱਲੋਂ ਲਾਜ਼ਮੀ ਲੋੜਾਂ* (EC 51225.3)
	ਫਰੈਸ਼ਮੈਨ ਦਾਖ਼ਲਿਆਂ ਲਈ UC ਦੀਆਂ ਲੋੜਾਂ
	ਫਰੈਸ਼ਮੈਨ ਦਾਖ਼ਲਿਆਂ ਲਈ CSU ਦੀਆਂ ਲੋੜਾਂ

	ਇੰਗਲਿਸ਼
	ਤਿੰਨ ਸਾਲ
	ਮਨਜ਼ੂਰਸ਼ੁਦਾ ਕੋਰਸਾਂ ਦੇ ਚਾਰ ਸਾਲ
	ਮਨਜ਼ੂਰਸ਼ੁਦਾ ਕੋਰਸਾਂ ਦੇ ਚਾਰ ਸਾਲ

	ਮੈਥੇਮੈਟਿਕਸ
	ਦੋ ਸਾਲ, 2003-04 ਵਿੱਚ ਸ਼ੁਰੂ ਕਰਕੇ, ਜਿਸ ਵਿੱਚ ਅਲਜਬਰਾ I ਸ਼ਾਮਲ ਹੈ।
(EC 51224.5)
	ਤਿੰਨ ਸਾਲ, ਜਿਸ ਵਿੱਚ ਅਲਜਬਰਾ, ਜਿਓਮੈਟਰੀ ਅਤੇ ਇੰਟਰਮਿਡਿਏਟ ਅਲਜਬਰਾ ਸ਼ਾਮਲ ਹੈ। 
ਚਾਰ ਸਾਲਾਂ ਦੀ ਸਿਫਾਰਸ਼ ਕੀਤੀ ਜਾਂਦੀ ਹੈ।
	ਤਿੰਨ ਸਾਲ, ਜਿਸ ਵਿੱਚ ਅਲਜਬਰਾ, ਇੰਟਰਮਿਡਿਏਟ ਅਲਜਬਰਾ ਅਤੇ ਜਿਓਮੈਟਰੀ ਸ਼ਾਮਲ ਹੈ।


	ਸੋਸ਼ਲ ਸਟੱਡੀਜ਼/ਸਾਇੰਸ
	ਹਿਸਟਰੀ/ਸੋਸ਼ਲ ਸਟੱਡੀਜ਼ ਦੇ ਤਿੰਨ ਸਾਲ, ਜਿਸ ਵਿੱਚ ਸ਼ਾਮਲ ਹਨ ਅਮਰੀਕਾ ਦੇ ਇਤਿਹਾਸ ਅਤੇ ਭੂਗੋਲ ਦਾ ਇੱਕ ਸਾਲ; ਦੁਨੀਆ ਦੇ ਇਤਿਹਾਸ, ਸੱਭਿਆਚਾਰ ਅਤੇ ਭੁਗੋਲ ਦਾ ਇੱਕ ਸਾਲ; ਅਮਰੀਕਾ ਦੀ ਸਰਕਾਰ ਅਤੇ ਨਾਗਰਿਕ ਸਾਸ਼ਤਰ ਦਾ ਇੱਕ ਸਮੈਸਟਰ, ਅਤੇ ਇਕਨੌਮਿਕਸ ਦਾ ਇੱਕ ਸਮੈਸਟਰ।
	ਇਤਿਹਾਸ/ਸਮਾਜਿਕ ਵਿਗਿਆਨ ਦੇ ਦੋ ਸਾਲ, ਜਿਸ ਵਿੱਚ ਸ਼ਾਮਲ ਹਨ ਅਮਰੀਕਾ ਦੇ ਇਤਿਹਾਸ ਦਾ ਇੱਕ ਸਾਲ ਜਾਂ ਅਮਰੀਕਾ ਦੇ ਇਤਿਹਾਸ ਦਾ ਅੱਧੇ ਸਾਲ ਅਤੇ ਨਾਗਰਿਕ ਸਾਸ਼ਤਰ ਜਾਂ ਅਮਰੀਕਾ ਦੀ ਸਰਕਾਰ ਦਾ ਅੱਧਾ ਸਾਲ; ਅਤੇ ਦੁਨੀਆ ਦੇ ਇਤਿਹਾਸ, ਸੱਭਿਆਚਾਰ ਅਤੇ ਭੁਗੋਲ ਦਾ ਇੱਕ ਸਾਲ।
	ਦੋ ਸਾਲ, ਜਿਸ ਵਿੱਚ ਸ਼ਾਮਲ ਹਨ ਅਮਰੀਕਾ ਦੇ ਇਤਿਹਾਸ ਜਾਂ ਅਮਰੀਕਾ ਦੇ ਇਤਿਹਾਸ ਅਤੇ ਸਰਕਾਰ ਦਾ ਇੱਕ ਸਾਲ ਅਤੇ ਹੋਰ ਮਨਜ਼ੂਰਸ਼ੁਦਾ ਸਮਾਜਿਕ ਵਿਗਿਆਨ ਦਾ ਇੱਕ ਸਾਲ।

	ਸਾਇੰਸ
	ਦੋ ਸਾਲ, ਜਿਸ ਵਿੱਚ ਜੈਵਿਕ ਅਤੇ ਅਤੇ ਭੌਤਿਕ ਵਿਗਿਆਨ ਸ਼ਾਮਲ ਹਨ।
	ਦੋ ਸਾਲ, ਜਿਸਦੇ ਨਾਲ ਜੀਵ ਵਿਗਿਆਨ, ਰਸਾਇਣ ਵਿਗਿਆਨ ਅਤੇ ਭੌਤਿਕ ਵਿਗਿਆਨ ਵਿੱਚੋਂ ਚੋਣ ਕਰ ਕੇ ਪ੍ਰਯੋਗਸ਼ਾਲਾ ਦੀ ਲੋੜ ਹੁੰਦੀ ਹੈ। ਤਿੰਨ ਸਾਲਾਂ ਦੀ ਸਿਫਾਰਸ਼ ਕੀਤੀ ਜਾਂਦੀ ਹੈ।
	ਦੋ ਸਾਲ, ਜਿਸ ਵਿੱਚ ਪ੍ਰਯੋਗਸ਼ਾਲਾ ਦੇ ਨਾਲ ਜੀਵ ਸੰਬੰਧੀ ਵਿਗਿਆਨ ਦਾ ਇੱਕ ਸਾਲ ਅਤੇ ਭੌਤਿਕ ਵਿਗਿਆਨ ਦਾ ਇੱਕ ਸਾਲ ਸ਼ਾਮਲ ਹਨ।


	ਹਾਈ ਸਕੂਲ ਵਿਸ਼ਾ ਖੇਤਰ
	ਹਾਈ ਸਕੂਲ ਤੋਂ ਪਾਸ ਹੋਣ ਲਈ ਰਾਜ ਵੱਲੋਂ ਲਾਜ਼ਮੀ ਲੋੜਾਂ* (EC 51225.3)
	ਫਰੈਸ਼ਮੈਨ ਦਾਖ਼ਲਿਆਂ ਲਈ UC ਦੀਆਂ ਲੋੜਾਂ
	ਫਰੈਸ਼ਮੈਨ ਦਾਖ਼ਲਿਆਂ ਲਈ CSU ਦੀਆਂ ਲੋੜਾਂ

	ਵਿਦੇਸ਼ੀ ਭਾਸ਼ਾ
	ਵਿਜ਼ੂਅਲ ਅਤੇ ਪਰਫ਼ਾਰਮਿੰਗ ਆਰਟਸ, ਵਿਦੇਸ਼ੀ ਭਾਸ਼ਾ, ਜਾਂ ਕਰੀਅਰ ਟੈਕਨੀਕਲ ਐਜੁਕੇਸ਼ਨ ਵਿੱਚੋਂ ਇੱਕ ਦਾ ਇੱਕ ਸਾਲ।**
	ਉਸੇ ਭਾਸ਼ਾ ਵਿੱਚ ਦੋ ਸਾਲ ਲੋੜੀਂਦੇ ਹਨ। 
ਤਿੰਨ ਸਾਲਾਂ ਦੀ ਸਿਫਾਰਸ਼ ਕੀਤੀ ਜਾਂਦੀ ਹੈ।
	ਉਸੇ ਭਾਸ਼ਾ ਵਿੱਚ ਦੋ ਸਾਲ ਲੋੜੀਂਦੇ ਹਨ।

	ਵਿਜ਼ੂਅਲ ਅਤੇ ਪਰਫ਼ਾਰਮਿੰਗ ਆਰਟ
	ਵਿਜ਼ੂਅਲ ਅਤੇ ਪਰਫ਼ਾਰਮਿੰਗ ਆਰਟਸ, ਵਿਦੇਸ਼ੀ ਭਾਸ਼ਾ, ਜਾਂ ਕਰੀਅਰ ਟੈਕਨੀਕਲ ਐਜੁਕੇਸ਼ਨ ਵਿੱਚੋਂ ਇੱਕ ਦਾ ਇੱਕ ਸਾਲ।**
	ਹੇਠਾਂ ਲਿਖਿਆਂ ਵਿੱਚੋਂ ਚੁਣ ਕੇ ਵਿਜ਼ੂਅਲ ਅਤੇ ਪਰਫ਼ਾਰਮਿੰਗ ਆਰਟ ਦਾ ਇੱਕ ਸਾਲ: ਡਾਂਸ, ਡਰਾਮਾ/ਥਿਏਟਰ, ਸੰਗੀਤ, ਜਾਂ ਵਿਜ਼ੂਅਲ ਆਰਟ।
	ਹੇਠਾਂ ਲਿਖਿਆਂ ਵਿੱਚੋਂ ਚੁਣ ਕੇ ਵਿਜ਼ੂਅਲ ਅਤੇ ਪਰਫ਼ਾਰਮਿੰਗ ਆਰਟ ਦਾ ਇੱਕ ਸਾਲ: ਡਾਂਸ, ਡਰਾਮਾ/ਥਿਏਟਰ, ਸੰਗੀਤ, ਜਾਂ ਵਿਜ਼ੂਅਲ ਆਰਟ।

	ਸਰੀਰਕ ਸਿੱਖਿਆ
	ਦੋ ਸਾਲ
	ਲਾਗੂ ਨਹੀਂ
	ਲਾਗੂ ਨਹੀਂ

	ਚੋਣਵੇਂ ਵਿਸ਼ੇ
	ਲਾਗੂ ਨਹੀਂ
	ਇੱਕ ਸਾਲ***
	ਇੱਕ ਸਾਲ***

	ਕੁੱਲ ਜੋੜ
	13
	15 (ਹਾਈ ਸਕੂਲ ਦੇ ਆਖਰੀ ਦੋ ਸਾਲਾਂ ਵਿੱਚ 7)
	15


* 2005-06 ਤੋਂ ਸ਼ੁਰੂ ਕਰਦੇ ਹੋਏ ਸਾਰੇ ਵਿਦਿਆਰਥੀਆਂ ਲਈ, ਕੋਰਸ ਦੀਆਂ ਲੋੜਾਂ ਪੂਰੀਆਂ ਕਰਨ ਦੇ ਇਲਾਵਾ, ਪਾਸ ਹੋਣ ਤੋਂ ਪਹਿਲਾਂ ਕੈਲੀਫੋਰਨੀਆ ਹਾਈ ਸਕੂਲ ਐਗਜ਼ਿਟ ਇਗਜ਼ਾਮੀਨੇਸ਼ਨ ਪਾਸ ਕਰਨਾ ਜ਼ਰੂਰੀ ਹੈ। 
2009–10 ਤੋਂ ਸ਼ੁਰੂ ਕਰਦੇ ਹੋਏ, EC ਦਾ ਸੈਕਸ਼ਨ 60852.3 ਵਿਅਕਤੀਗਤ ਬਣਾਏ ਗਏ ਸਿੱਖਿਆ ਦੇ ਪ੍ਰੋਗਰਾਮ (Individualized Education Program - IEP) ਜਾਂ ਸੈਕਸ਼ਨ 504 ਪਲਾਨ ਦੇ ਨਾਲ ਅਸਮਰਥਤਾਵਾਂ ਵਾਲੇ ਯੋਗ ਵਿਦਿਆਰਥੀਆਂ ਲਈ ਪਾਸ ਹੋਣ ਦਾ ਡਿਪਲੋਮਾ ਪ੍ਰਾਪਤ ਕਰਨ ਦੀ ਸ਼ਰਤ ਦੇ ਰੂਪ ਵਿੱਚ CAHSEE ਦੀ ਲੋੜ ਪੂਰੀ ਕਰਨ ਤੋਂ ਇੱਕ ਛੋਟ ਮੁਹੱਈਆ ਕਰਦਾ ਹੈ। 
1 ਜਨਵਰੀ 2010 ਤੋਂ ਸ਼ੁਰੂ ਕਰਦੇ ਹੋਏ, ਫੋਸਟਰ ਦੇਖਭਾਲ ਵਿਚਲੇ ਵਿਦਿਆਰਥੀ ਜੋ ਗ੍ਰੇਡ 11 ਜਾਂ 12 ਵਿੱਚ ਕਿਸੇ ਨਵੇਂ ਸਕੂਲ ਵਿੱਚ ਟ੍ਰਾਂਸਫਰ ਹੋ ਜਾਂਦੇ ਹਨ, ਪਾਸ ਕਰਨ ਦੀਆਂ ਉਹਨਾਂ ਸਥਾਨਕ ਲੋੜਾਂ ਨੂੰ ਪੂਰੇ ਕੀਤੇ ਬਿਨਾਂ ਹਾਈ ਸਕੂਲ ਤੋਂ ਪਾਸ ਹੋ ਸਕਦੇ ਹਨ ਜੋ ਰਾਜ ਦੀਆਂ ਘੱਟੋ-ਘੱਟ ਕੋਰਸ ਦੀਆਂ ਲੋੜਾਂ ਤੋਂ ਵੱਧ ਹਨ। ਇਹਨਾਂ ਮਾਮਲਿਆਂ ਵਿੱਚ, ਡਿਸਟ੍ਰਿਕਟ ਨੂੰ ਇਹ ਸਿੱਟਾ ਕੱਢਣਾ ਪਵੇਗਾ ਕਿ ਹਾਈ ਸਕੂਲ ਵਿੱਚ ਵਿਦਿਆਰਥੀ ਦੇ ਬਚੇ ਹੋਏ ਸਮੇਂ ਦੇ ਦੌਰਾਨ ਵਿਦਿਆਰਥੀ ਉਚਿਤ ਤੌਰ 'ਤੇ ਪਾਸ ਕਰਨ ਦੀਆਂ ਵਾਧੂ ਸਥਾਨਕ ਲੋੜਾਂ ਨੂੰ ਪੂਰਾ ਨਹੀਂ ਕਰ ਸਕੇਗਾ। ਇਹਨਾਂ ਬੱਚਿਆਂ ਨੂੰ ਅਜੇ ਵੀ CAHSEE ਪਾਸ ਕਰਨ ਦੀ ਲੋੜ ਹੋਵੇਗੀ। ਵਾਧੂ ਜਾਣਕਾਰੀ ਲਈ, ਵੈਬ ਪੰਨਾ, CDE Foster Youth Resources (ਫੋਸਟਰ ਨੌਜਵਾਨਾਂ ਲਈ ਸਰੋਤ) ਦੇਖੋ: http://www.cde.ca.gov/ls/pf/fy/resources.asp. ਵੈਬ ਪੰਨਾ ਅੰਗ੍ਰੇਜ਼ੀ ਵਿੱਚ ਹੈ।
** 2012–13 ਸਕੂਲੀ ਵਰ੍ਹੇ ਤੋਂ ਸ਼ੁਰੂ ਕਰਦੇ ਹੋਏ (2017–18 ਸਕੂਲੀ ਵਰ੍ਹੇ ਦੇ ਨਾਲ ਸਮਾਪਤ ਹੋਵੇਗਾ), EC ਦਾ ਸੈਕਸ਼ਨ 51225.3 ਕਹਿੰਦਾ ਹੈ ਕਿ ਕੋਈ ਡਿਸਟ੍ਰਿਕਟ ਕਿਸੇ ਕਰੀਅਰ ਟੈਕਨੀਕਲ ਕੋਰਸ ਨੂੰ ਹਾਈ ਸਕੂਲ ਤੋਂ ਪਾਸ ਹੋਣ ਦੀ ਵਿਕਲਪਕ ਲੋੜ ਦੇ ਰੂਪ ਵਿੱਚ ਅਪਣਾਉਣ ਦੀ ਚੋਣ ਕਰ ਸਕਦੀ ਹੈ। ਇਸ ਲੋੜ ਬਾਰੇ ਹੋਰ ਜਾਣਕਾਰੀ ਲਈ, http://www.cde.ca.gov/ci/gs/hs/hsgrfaq.asp 'ਤੇ ਸਾਡਾ ਅਕਸਰ ਪੁੱਛੇ ਜਾਂਦੇ ਪ੍ਰਸ਼ਨਾਂ ਦਾ ਪੰਨਾ ਦੇਖੋ। ਵੈਬ ਪੰਨਾ ਅੰਗ੍ਰੇਜ਼ੀ ਵਿੱਚ ਹੈ।
*** ਇਤਿਹਾਸ, ਅੰਗ੍ਰੇਜ਼ੀ, ਅਡਵਾਂਸਡ ਗਣਿਤ, ਪ੍ਰਯੋਗਸ਼ਾਲਾ ਸੰਬੰਧੀ ਵਿਗਿਆਨ, ਵਿਦੇਸ਼ੀ ਭਾਸ਼ਾ, ਸਮਾਜਿਕ ਵਿਗਿਆਨ, ਜਾਂ ਫ਼ਾਈਨ ਆਰਟ ਵਿੱਚ ਮਨਜ਼ੂਰਸ਼ੁਦਾ ਕੋਰਸਾਂ ਵਿੱਚੋਂ ਚੁਣਿਆ ਜਾਣਾ ਜ਼ਰੂਰੀ ਹੈ। ਤੁਹਾਡੇ ਹਾਈ ਸਕੂਲ ਵਿੱਚ ਮਨਜ਼ੂਰਸ਼ੁਦਾ ਕੋਰਸਾਂ ਲਈ ਕੈਲੀਫੋਰਨੀਆ ਦਾ ਵੈਬ ਪੰਨਾ, Doorways ਦੇਖੋ: http://www.ucop.edu/doorways/. ਵੈਬ ਪੰਨਾ ਅੰਗ੍ਰੇਜ਼ੀ ਵਿੱਚ ਹੈ।
ਜੇ ਤੁਹਾਡੇ ਕੋਈ ਪ੍ਰਸ਼ਨ ਹਨ, ਤਾਂ ਸਟੀਫਨ ਵਰਕ-ਮੋਨਟਾਨਾ (Stephen Work-Montana), ਕੈਲੀਫੋਰਨੀਆ ਡਿਪਾਰਟਮੈਂਟ ਆਫ ਐਜੁਕੇਸ਼ਨ, ਨਾਲ swork@cde.ca.gov ਜਾਂ 916-327-5711 'ਤੇ ਸੰਪਰਕ ਕਰੋ।
[As a form of assistance to schools, the CDE offers this translation free of charge. Because there can be variations in translation, the CDE recommends that users confer with local translators to determine any need for additions or modifications, including the addition of local contact information or local data, or modifications in language to suit local needs. Comments regarding the translation should be directed to the Clearinghouse for Multilingual Documents at cmd@cde.ca.gov.]

